
KATA SAMBUTAN
Syalom...

Puji dan Syukur kita persembahkan kepada Tuhan Allah Bapa kita,
yang oleh kasih dan karuniaNya Tata Ibadah Bahasa Napu telah
berhasil disusun oleh Tim Penerjemah Alkitab ke dalam Bahasa Napu.

Kebutuhan akan Tata ibadah dalam bahasa daerah merupakan
kebutuhan pelayanan dalam upaya peningkatan kualitas iman warga
gereja. Disamping itu bahasa daerah pasti lebih menyentuh hati
apabila seseorang menuturkan dan mendengarkan bahasanya sendiri.
(band. Kisah Para Rasul 2:8).

Dengan terbitkannya buku Tata Ibadah ini lebih memperkaya potensi
para pelayan dalam pelayanannya diharapkan pula agar penggunaan
Tata Ibadah ini selalu memperhatikan situasi dan kondisi ibadah
jemaat.

Disampaikan terima kasih kepada Tim Penerjemah Alkitab ke dalam
Bahasa Napu yang telah mengupayakan penerbitan buku Tata Ibadah
ini.

Kami berdoa kiranya buku Tata Ibadah ini mendatangkan kemuliaan
dan berkat bagi pertumbuhan iman jemaat-jemaat yang
menggunakannya.

Wuasa 11 Juli 2016

Pendeta Klasis Napu

il



Pepongkana Lolita

Pogulua Rara Mpenomba ide rapakaroa hai ratambai Topopalimba
Ngkorana Pue i lalu Bahasa Pekurehua, alana ara ualu rara
Mpenomba au wou, iami: Minggu Kalima, Pokumpula Layanan I,
Katana Lalu ll, Pepalindo, Uma-Uma to Sarani, Ina-ina to Sarani,
Pokumpula Pamuda, hai Pokumpula Remaja.
| sura ide ara wori: Popangaku Pepoinalai “Rasuli” (Surona Pue Yesu)
hai Popangaku Pepoinalai Nisea Konstaninopel hai popambaha
rompaka popangaku pepoinalai iti. Kaopeana, ratambai wori Hawa
Hampulo, Paturo au meliu kamahilena hai Pekakae au napaguruake
Pue Yesu.

Peharungangki bona Pogulua Rara Mpenomba ide mewali pewati i
ope-ope to Sarani au mopake basa Pekurehua.

Topopalimba Ngkorana Pue i lalu Basa Pekurehua
Prakata

Pogulua Rara Mpenomba merupakan perbaikan dan perluasan Tata
Ibadah dalam Bahasa Pekurehua yang dulu diterbit dengan judul Rara
Mpenomba Paminggu hai Rara Mpenomba Pokumpula Keluarga.

Dalam buku Tata Ibadah ini ada tambahan 8 Tata Ibadah baru yaitu:
Tata Ibadah umum Bentuk V, dan satu bentuk tambahan masing-
masing untuk Kumpulan Keluarga, Syukuran, Penghiburan, Bapa-
Bapa, Ibu-lbu, Pemuda, dan Remaja.

Selain itu, ditambah Pengakuan Iman Rasuli dan Nisea
Konstantinopel serta penjelasan tentang kedua bentuk pengakuan itu.
Akhirnya dimasukkan Kesepuluh Perintah Allah, Hukum yang
Terutama dan Doa Bapa Kami.

Semoga semua bentuk Tata Ibadah ini menjadi berkat bagi umat
kristiani berbahasa Pekurehua.

Tim Penerjemahan Alkitab Bahasa Pekurehua

Wuasa, Juli 2016

Pepopaisa Majelisi Jumaa

Au moanti paminggu i alo ide, iami Pandita/Penatua ...............
Majelisi Jumaa manguli ngkaia kamaroana irikita ope-ope au
mai maminggu, pelumbunami i halalu-halalu au hangko i jumaa

ntanina au tepaka maminggu sambela hai ikami i alo ide.

Taperapi Ngkorana Pue au ina rapahawe irikita ina mopakaroho

pepoinalainta.

Mampepongka pamingguta ide, jumaa meangka hai

Monani, Nani Pekurehua Lamoro ....... Watina......



Rara Mpenomba
Minggu Kaisa

[Pdt — Pandita, Pnt — Penatua, Jum — Jumaa]
01. PEKAKIO I LALU PENOMBA  (Jumaa meangka)

Pnt :

Jum :

Tapomahilemi hangaNa Pue Ala. Tapokatana
kaNahoremanta hangko 1 huku dosanta. Maimoke
motoia Pue Ala hai nani katana lalu. Tapakahile
hangaNa hai nani petoia.

Monani, Nani Pekurehua Lamoro.....Watina....

02. POTAWI PENOMBA HAI PEWATI

Pdt :

Jum :

I lalu hangana Umanta hai AnaNa hai Inao
Malelaha, Amin. Roa ngkatuwo hangko i Pue
Ala Umanta hai hangko 1 Yesu Kerisitu Amputa
hai hangko i Inao Malelaha mamporangaikau
ope-ope.

Monani, Nani Pekurehua Lamoro.....Watina...

(Jumaa mohuda)

03. MOBASA HAWANA PUE ALA

Pdt :

Halalu-halalu 1 lalu hangana Yesu Kerisitu, ikita
ina mobasa hai mampehadingi hawana Pue Ala
au teuki 1 Matiu 22:37- 40: Nipokaahi Pue Ala,
Ampumi, hangko i kabulana lalumi, i sukana
pekirimi hai i sukana kapandemi.”Itimi parenta
au mahile hai au kaisa. Hai parenta
karompakana au himbela hai au kaisa iami:
“Nipokaahi hangka rangami nodo pampokaahimi
watami haduduami.” Parenta rompaka itimi au
mewali patoa hangko i ope-ope Aturana Musa
hai paturonda nabi.



04. POPANGAKU DOSA

Pdt :

Jum :

Halalu-halalu i lalu hangana Yesu Kerisitu, 1
katahadina hawana Pue Ala, tongawami hinangka
dosanta hai peewanta i Pue Ala. “Ane tauli
barake madosa, mampopodongkomoke Pue Ala,
hai NgkoraNa bara ara i lalunta.” (1Yoh. 1:10).
Ido hai hangangaa mopangakuke dosanta Iria.
Ikita mekakae:

O Pue Ala, Umangki i lalu hangana Yesu
Kerisitu, kipangaku dosangki au kibabehi Irio hai
1 hangka rangangki, maroa i pekiringki, 1i
pololitangki, ba i babehiangki. Ido hai kiperapi
Irio, Nupokaahi wongkamia moula ahiMu au bara
mokahopoa. Nuampungi dosangki moula
kamahilena ahiMu.

Monani, Nani Pekurehua Lamoro.....Watina...

05. BAMBARI KATEAMPUNGINA DOSA

Pdt :

Jum :

Halalu-halalu i lalu hangana Yesu Kerisitu,
roomoke mopangaku hinangka dosanta i Pue Ala.
Ide-ide tapehadingi bambari kateampungina
dosanta: “Hai idemi rarana Pue Ala
mopatongawa ahiNa irikita: AnaNa au
HaduduaNa Natudu mai i dunia, bona molambike
katuwo hangko Iria. Idemi au rauli ahi: bara
ikita au nguru-nguruna mampokaahi Pue Ala,
agaiana Pue Alari au nguru-nguruna
mampokaahike, ido hai motudu mai AnaNa
mewali pahuruna watanta bona teampungi
dosanta.”

(1Yoh. 4:9-10).

Monani, Nani Pekurechua Lamoro....Watina...



06. POPANGAKU PEPOINALAI (Jumaa meangka)

Pdt :

Jum :

Tahowara sambelami pepoinalainta i Kerisitu
hihimbela hai ope-ope to Sarani iumba-umba pea
kaaraanda hangkoia, ide-ide hawe i1 hae-haena.
Kupoinalai Pue Ala Umanta au makuasa, au
mampopewali langi hai tampo.

Hai Amputa Yesu Kerisitu, AnaNa au
haduduaNa, au nakantimia hai napoanaka hadua
anantowawine au rahanga Maria anti kuasana
Inao Malelaha, au rapopeahi-ahi i tempo
poparentana Pontiu Pilatu, au rapaku i kau
mombehape hawe mate hai ratawu, mendaulu i
dunia tomate, hai i alo katalu mearo hangko i olo
tomate, mengkaore lao i suruga, mohuda ntanda i
koanana Pue Ala, Umanta au makuasa, hai
hangko indora, Ia ina mai mobotusi tauna au
tuwo hai au mate.

Kupoinalai Inao Malelaha, pohintuwunda to
Sarani au malelaha, pohintuwunda tauna au
mepoinalai, kateampungina dosa, pearona tomate,
hai katuwo au bara mokahopoa. Amin.

( Jumaa mohuda )

07. MAMPEKAKAEA TAUNA BOSA HAI PEKAKAE
MOBASA NGKORANA PUE
08. MOBASA NGKORANA PUE

Pdt :

(Roo mobasa Ngkorana Pue, manguli:)

Nauli Pue Yesu: “au morasi iamohe tauna au
mampehadingi hai mampeulaihe Ngkorana Pue
Ala.”



09. MOTUNTU

10. MOHUHU POPENOMBA

Pdt: Halalu-halalu i lalu hangana Yesu Kerisitu,
mohadimoke Ngkorana Pue. Ide-ide raweike
tempo mohuhu popenombata i Pue Ala.
Takatuinao Ngkorana Pue Ala au manguli:
“Hema au manguli ngkaia kamaroana Iriko anti
kamatanana laluna, itimi popenomba au
mampomahileNa. Hema au manoto rarana,
pehorema hangko Iriko ina Kupopaitaa.” (Petoia
50:23)

Jum : Monani, Nani Pekurehua Lamoro.....Watina...

11. MAMPEKAKAEA POPENOMBA (Jumaa meangka)

Pnt : Pue Ala, idemi popenombaki au kihuhu Irio
hangko 1 kabulana lalungki. Kiuli ngkaia
kamaroana Irio, lawi ngkaia pewati au
Nuweingkai. Kiperapi Nuwati popenombaki ide
bona peisa rapopobundu i lalu pobagoMu. Kitoia
hangaMu, hai kiperapi Nupakanoto lalungki bona
kibuku mohuhu watangki Irio mewali popenomba
au tuwo. Amin.

Jum : Monani, Nani Pekurehua Lamoro....Watina....

(Jumaa mohuda).
12. POPAHAWE HANGKO I MAJELISI JUMAA
13. PEKAKAE AU NAPATUROAKE PUE YESU
Pdt : Halalu-halalu mekakaeke hai pekakae au
Napaturoake Pue Yesu au tahowara sambela, ikita
mekakae:

Umangki au ara indora i suruga,

Kipomahile hangaMu au malelaha.
Nupopewalimi poparentaMu i dunia,

bona ope-ope tauna mobabehi peundeaMu
nodo au mewali i suruga.

Nuwei wongkamia paandeki au handa i alo ide.
Nuampungi wongkamia hangko i kamasalangki,
nodo ikami moampungi woringkai rangangki
au masala irikami.

Ineengkai Nupogiangaa nakelo tokadake,
Agaiana Nukabaha wongkamia hangko i kuasa
au kadake.

Lawi Oiomi ampu Kadatua hai Kuasa hai Peawa
hawe i hae-haena. Amin.(Mat. 6:9-13)

14. PEWATI (Jumaa meangka)

Jum :

Pdt

Jum

Monani, Nani Pekurehua Lamoro.....Watina...

: Halalu-halalu, mesulemokau 1 lalu katuwomi alo-

alona, nipeulaimi Ngkorana Pue au nihadi alo ide,
hai nidokomi pewatina Pue Ala:

“Pue Yesu Kerisitu mowatikau, Pue Ala
mampokaahikau, hai Inao Malelaha
mamporangaikau ope-ope. Amin.”

(2Kor. 13:13).

:5 6 5 6 54 3.|

A - min, a- min, a - min.

Rara Mpenomba
Minggu Kadua

[Pdt — Pandita, Pnt — Penatua, Jum — Jumaa]

01. POTAWI PENOMBA HAI PEWATI (Jumaa meangka)

Pdt :

Jum :

Au motulungike iami Pue Ala au mampopewali langi hai
tampo, au bara mokahopoa ahiNa hai au bara hambela
mopalehi apa au Nababehi. Amin. Pue mamporangaikau
ope-ope.

6 .5|1. 7| 4.31121. 1
A-min, a- min, a - min.

(Jumaa mohuda)

02. NGKORA AU MONINIKE I LALU PENOMBA
Jum : Monani, Nani Pekurehua Lamoro....Watina...

03. POPANGAKU DOSA

Pdt :

Jum :

Tapangakumi dosanta i Pue Ala au malelaha,
Ikitamekakae:

Pue, motumpangkai mopangaku Irio, paka barangkai
moula peundeaMu I lalu katuwongki. Mobabehingkai
mampopengaa au bara hintoto hai hawaMu. Barangkai
matundu Irio. Barangkai madota mopahawe Ngkora
Marasa kana 1 Yesu Kerisitu, Topehoremangki. Ido hai
kiperapi Nuampungi wongkamia hangko i
kamasalangki hai Nupakaroho pepoinalaingki Irio, bona
kibuku tuwo moula NgkoraMu hai motoia hangaMu.
Amin.

04. BAMBARI KATEAMPUNGINA DOSA

Pdt :

Jum :

Ikami tuduanangkai Yesu Kerisitu; mopahawengkai
bambari kateampunginami dosanta. I hema-hema pea au
mopangakumi kamasalana hangko i kabulana laluna i
Pue Ala, dosana teampungimi i lalu hangana Pue Ala,
Yesu Kerisitu hai Inao Malelaha. Amin.
Monani, Nani Pekurehua Lamoro.....Watina...

05. PATURO KANA I KATUWO AU WOU  (Jumaa meangka)

06.

Pdt :

Jum

Halalu-halalu i lalu hangana Yesu Kerisitu, tapehadingi
Aturana Pue Ala au moninike moula rara ngkatuwo au
wou, i lalu Ngkora Marasa au nauki Yohane 15:12-14,
17: Idemi hawaNgku: mombepokaahimokau, nodo
kaKupokaahimi. Bara ara ahi au meliu kamahilena
hangko i ahina hadua tauna au mohuhu tuwona bona
himadana tehorema. Himadangkumokau ope-ope, ane
nibabehi apa au Kuhawaakau. Idemi hawaNgku irikamu:
hangangaa mombepokaahikau!

(Peisa wori raala hangko i : Pesuwunda 20:2-17)
Monani, Nani Pekurehua Lamoro.....Watina.....

( Jumaa mohuda )

07.

08

09

PEKAKAE MOBASA NGKORANA PUE
Pdt :

O Pue, Nubungkahi pekiringki hai Nupamabaa lalungki
hai Inao Malelaha, bona kiisa tunggaiaMu i lalu
ngkoraMu au ina kibasa hai kipehadingi i alo ide. Amin.

MOBASA NGKORANA PUE

Pdt : (Roo mobasa Ngkorana Pue manguli:)

Nauli Pue Yesu, “au morasi iamohe tauna au
mampehadingi hai mampeulaihe Ngkorana Pue Ala.”

Jum: 1 1|33 033|55055|6543
Ha-le -lu-ya, ha-le-lu-ya, ha-le-lu - ya.

. MOTUNTU
. POPANGAKU PEPOINALAI (Jumaa meangka)

Pdt: Tapangakumi pepoinalainta i Kerisitu hihimbela hai ope-
ope to Sarani iumba-umba pea kaaraanda hangkoia, ide-
ide, hai hawe 1 hae-haena.

Jum : Kupoinalai Pue Ala Umanta au makuasa, au

mampopewali langi hai tampo.
Hai Amputa Yesu Kerisitu, AnaNa au haduduaNa, au

nakantimia hai napoanaka hadua anantowawine au
rahanga Maria anti kuasana Inao Malelaha, au rapopeahi-
ahi 1 tempo poparentana Pontiu Pilatu, au rapaku i kau
mombehape hawe mate hai ratawu, mendaulu i1 dunia
tomate, hai i alo katalu mearo hangko i olo tomate,
mengkaore lao 1 suruga, mohuda ntanda i koanana Pue
Ala, Umanta au makuasa, hai hangko indora, Ia ina mai
mobotusi tauna au tuwo hai au mate.

Kupoinalai Inao Malelaha, pohintuwunda to Sarani au
malelaha, pohintuwunda tauna au mepoinalai,
kateampungina dosa, pearona tomate, hai katuwo au bara
mokahopoa. Amin.

(Jumaa mohuda)

10. MAMPEKAKAEA TAUNA BOSA

11. MOHUHU POPENOMBA

Pdt :

Tahuhumi popenombata i Pue Ala, hai takatuinao
Ngkorana Pue Ala au manguli node: “Matana mpuuhe
tauna iti, lawi hadua-haduahe mokira popenombanda i
Pue Ala hangko i kabulana lalunda”. (I Tw. 29:9a)

Jum : Monani, Nani Pekurechua Lamoro..Watina....

12. MAMPEKAKAEA POPENOMBA

Pnt :

Pue Ala, idemi popenombaki au kihuhu Irio hangko 1
kabulana lalungki. Kiuli ngkaia kamaroana Irio, lawi
ngkaia pewati au Nuweingkai. Kiperapi Nuwati
popenombaki ide bona peisa rapopobundu 1 lalu
pobagoMu. Kitoia hanga Mu, hai kiperapi Nupakanoto
lalungki bona kibuku mohuhu watangki Irio mewali
popenomba au tuwo. Amin.

13. POPAHAWE HANGKO I MAJELISI JUMAA

14



14. PEKAKAE AU NAPATUROAKE PUE YESU
Pdt : Halalu-halalu ikita mekakae hai pekakae au

Napaturoake Pue Yesu au tahowara sambela, ikita
mekakae:
“Umangki au ara indora i suruga,
Kipomahile hangaMu au malelaha.
Nupopewalimi poparentaMu i dunia,
bona ope-ope tauna mobabehi peundeaMu
nodo au mewali i suruga.
Nuwei wongkamia paandeki au handa i alo ide
Nuampungi wongkamia hangko i kamasalangki,
nodo ikami moampungi woringkai rangangki
au masala irikami.
Ineengkai Nupogiangaa nakelo tokadake,
Agaiana Nukabaha wongkamia hangko i kuasa
au kadake.
Lawi Oiomi ampu Kadatua hai Kuasa hai Peawa
hawe i hae-haena. Amin.” (Mat. 6:9-13)

15. PEWATI (Jumaa meangka)
Jum : Monani, Nani Pekurehua Lamoro.....Watina....

Pdt : Halalu-halalu i lalu hangana Yesu Kerisitu, mesulemokau
1 lalu roa ngkatuwo, hai nidokomi pewatina Pue Ala:
“Pue Yesu Kerisitu mowatikau, Pue Ala mampokaahikau,
hai Inao Malelaha mamporangaikau ope-ope. Amin”.

(2Kor. 13:13).

Jum: 5 6 5 6|54 3. |
A - min, a- min, a - min.

Rara Mpenomba
Minggu Katalu
[Pdt — Pandita, Pnt — Penatua, Jum — Jumaa]

01. PEKAKIO I LALU PENOMBA (JUMAA MOHUDA)

Pnt : Haokimi Pue Ala liana mani peisa tapohidupaa;
meraroamokau Iria i tempona mani hungku!

Jum : Lawiiami Pue Ala au tapenombai hai ikitami
taunaNa au Nakambi nodo dimba au Naporewu.

Pnt : Maroa hai merae mpuu, ane halalu-halalu maida
hihimbela i lalu kahintuwu.

Jum : Monani, Nani Pekurehua Lamoro.....Watina.....

02. POTAWI PENOMBA HAI PEWATI
Pdt : Ilalu hangana Umanta hai AnaNa hai Inao
Malelaha, Amin. Pue mamporangaikau ope-ope.
Jum : Monani, Nani Pekurehua Lamoro.....Watina.....

03. MOBASA PETOIA (MOMBEHAHANALI)
Pdt : Kutoiami PUE hangko i lalungku.
Jum : Kupomahile hangaNa au malelaha.
Pdt : Hangko i lalungku mpuu kutoia PUE.
Jum : Hai bara naliu inaomi hinangka kamaroaNa.
Pdt : [a moampungi ope-ope kamasalami
Jum : hai mopakaoha hinangka hakimi.
Pdt : Nahoremakau hangko i kapate
Jum : hai Nawatikau i sukana kabulana laluNa.
Pdt : PUE Ala mopabukei peundeami hai apa au
maroa,

Jum : bona maroho liliukau nodo tadasi ngkaia.
(Petoia 103:1-5).

Rara Mpenomba - Minggu Katalu

04. MOBASA HAWANA PUE ALA

Pdt : Hantambiana Yesu Kerisitu, ikita mobasa hawan
Pue Ala au teuki i sura Roma 13:8-10:
“Ineeke moinda i hangka ranganta, agaiana
hangangaa mombepokaahirike. Lawi tauna au
mampokaahi hangka rangana, mampeulaimohe
ope-ope Aturana Pue Ala au napahawe Musa.
Lawi i lalu Aturana Pue Ala ara hawa au
manguli node, ‘Inee mebualosi, inee mepapate,
inee manangka, inee nipokaelu anu-anuna
rangami’. Ope-ope hawa ide hai hawa au ntanina,
tapabukeimi ane mampeulaike hawa au hampaka
ide, Nipokaahi hangka rangami nodo
pampokaahimi watami haduduami. Ane maahike
i hangka ranganta, barapoke mobabehi au
kadake irihira. Mewali ane maahike, tapabukeimi
Aturana Pue Ala”.

Jum : Monani, Nani Pekurehua Lamoro.....Watina.....

05. POPANGAKU DOSA

Pdt : Halalu-halalu, ikita mampenosoi hinangka
dosanta lindona Pue Ala.

Pdt/Jum : O Pue Ala, pokaahi wongkoia moula kamaahiMu
au bara mokahopoa, hai Nuumpahi dosangku moula
pekiraiMu au mahile! Nubahoiana hinangka
kamasalangku, hai Nupamalelahana hangko i
dosangku. Lawi kuisami kamasalangku,
hai dosangku kupepekiri liliu. Irio pea, Irio peana
madosa, hai mobabehina apa au kadake i peitaMu
bona tongawa notoMu i pebotusiMu, hai manotoKo i
lalu pehukuMu. O Pue Ala, Nupamalelahana;
Nuwouki lalungku hai roho au tetida.

(Petoia 51:3-6,12).

Rara Mpenomba - Minggu Katalu

06. BAMBARI KATEAMPUNGINA DOSA

Pdt :

Jum :

Hema au tou-tou mampenosoi dosana hai au mau
Nanini Pue Ala, pehadingimide bambari au
mopakanoto kateampunginami dosanta hai
bambari kamaahina Pue. Ara teuki i Yesaya 1:18b:
“Kehapiri malei ntepuu dosami, ina mewali bula

nodo wulu dimba.”

Monani, Nani Pekurehua Lamoro.....Watina.....

07. POPANGAKU PEPOINALAI (Jumaa meangka)

Pdt

Jum :

Tapangakumi pepoinalainta i Kerisitu hihimbela
hai ope-ope to Sarani iumba-umba pea kaaraanda
hangkoia, ide-ide, hai i hae-haena.

Kupoinalai Pue Ala Umanta au makuasa, au
mampopewali langi hai tampo.

Hai Amputa Yesu Kerisitu, AnaNa au
haduduaNa, au nakantimia hai napoanaka hadua
anantowawine au rahanga Maria anti kuasana
Inao Malelaha, au rapopeahi-ahi 1 tempo
poparentana Pontiu Pilatu, au rapaku i kau
mombehape hawe mate hai ratawu, mendaulu 1
dunia tomate, hai i alo katalu mearo hangko i olo
tomate, mengkaore lao 1 suruga, mohuda ntanda 1
koanana Pue Ala, Umanta au makuasa, hai
hangko indora, Ia ina mai mobotusi tauna au
tuwo hai au mate.

Kupoinalai Inao Malelaha, pohintuwunda to
Sarani au malelaha, pohintuwunda tauna au
mepoinalai, kateampungina dosa, pearona tomate,
hai katuwo au bara mokahopoa. Amin.

Jum : Monani, Nani Pekurehua Lamoro.....Watina.....
08. PEKAKAE MOBASA NGKORANA PUE

Pnt :

Hangko damanike mobasa hai mampehadingi
Ngkorana Pue, ikita mekakae: Pue Ala, maahi
laluMu. Nupakabaa pekiringki mampehadingi
NgkoraMu bona kiisa tunggaiana. Kiperapi bona
InaoMu au malelaha mokuasai topoanti
NgkoraMu. Nuwei kapebuku pekiri hai kanoto
lalu bona nabuku mopahawe NgkoraMu moula
peundeaMu. Ope-ope ide, kiperapi i lalu
hangana Yesu Kerisitu Topohompo salangki.
Amin.

09. MOBASA NGKORANA PUE (NABASA PENATUA)

Pdt : (Roo mobasa Ngkorana Pue, manguli:)
Nauli Pue Yesu, “au morasi iamohe tauna au
mampehadingi hai mampeulaihe Ngkorana Pue
Ala.”
Jum : 556511214 432 1 2 1
Ha le Iu ya,ha le lu ya,ha le lu ya
10. MOTUNTU

11. MOHUHU POPENOMBA

Pdt

: Ikita mohuhu popenombata i Pue Ala, hai

takatuinao Ngkorana Pue Ala au manguli node:
“Ineekau morampu anu-anu i dunia. Lawi anu-
anu i dunia peisa naande bubu ba mewali tagara.
Pambolia anu-anumi peisa rabungkahi hai ihina
rapanangka. Agina nibabehi babehia au maroa,
lawi ane nibabehi nodo, lempona mowolikau
anu-anumi i lalu suruga. Anu-anumi iti bara ina

19



Rara Mpenomba - Minggu Katalu

matanta, lawi indora bara ara au mopatagara,
bara ara au mopabubu, bara ara au mopakarugi,
hai bara ara au mopanangka. Lawi iumba
kaarana anu-anumi, inditi wori lalumi.”
(Mat. 6:19-21).
Lawi Ia haduduana manguli:
‘Morasimi tauna au mokira pane tauna au
modoko.” (Suro 20:35).

Jum : Monani, Nani Pekurehua Lamoro.....Watina.....

12. MAMPEKAKAEA POPENOMBA (Jumaa meangka)

Pnt : Pue Ala, idemi popenombaki au kihuhu Irio
hangko i kabulana lalungki. Kiuli ngkaia
kamaroana Irio, lawi ngkaia pewati au
Nuweingkai. Kiperapi Nuwati popenombaki ide
bona peisa rapopobundu i lalu pobagoMu. Kitoia
hangaMu, hai kiperapi Nupakanoto lalungki bona
kibuku mohuhu watangki Irio mewali popenomba
au tuwo. Amin.

Jum : Monani, Nani Pekurehua Lamoro.....Watina.....

13. POPAHAWE HANGKO I MAJELISI JUMAA
14. MAMPEKAKAEA TAUNA BOSA

15. PEWATI (Jumaa meangka)
Jum : Monani, Nani Pekurehua Lamoro... . .Watina.... .
Pdt : Halalu-halalu, mesulemokau 1 lalu katana lalu,
hai nidokomi pewati hangko i Pue Ala:
“Pue mowatikau hai mamperuruikau. Pue
mopamabaa lalumi hai mampetudungia ahiNa

irikamu. Pue mampetirokau hai moweikau roa
ngkatuwo. Amin.” (Poimba 6:24-26).

Jum : 5 6 5 6 |54 3|
A min, a- min, a - min.

Minggu Kaiba
[Pdt — Pandita, Pnt — Penatua, Jum — Jumaa

01. PAMPASILOLONGA PENOMBA (Jumaa meangka)
Jum : Monani, Nani PekurehualLamoro.....Watina.....
02. POTAWI PENOMBA HAI PEWATI
Pdt : Ilalu hangana Umanta hai AnaNa hai Inao
Malelaha, Amin. Roa ngkatuwo hangko i Pue Ala
Umanta hai hangko i Yesu Kerisitu Amputa hai
hangko i1 Inao Malelaha mamporangaikau ope-
ope.

Jum : 1 1 5 5
A min, a-min.
( Jumaa mohuda )

03. NGKORA AU MONINIKE I LALU PENOMBA
Pdt : (Mobasa Ngkorana Pue)
Jum : Monani, Nani Pekurechua Lamoro.....Watina.....

04. POPANGAKU DOSA

Pnt : Ikita mekakae mampenosoi hinangka dosanta. I
lalu pengkaiwoi, tapangaku ope-ope salanta.
Ikita mekakae: Umangki Pue Ala au maahi
laluMu, kipangaku Irio kamasalangki maroa 1
pekiringki, pololitangki, hai babehiangki.
Kipangaku Irio kamakurangki hai kamaledena
pepoinalaingki. Barangkai tetida meula Irio.
Kiliungi NgkoraMu.

Jum : Pue, pokaahi wongkamia.

Pnt : Ikami, hantambiaMu au Nupamalelahamongkai,
kipangaku hinangka kamakurangki. Kipangaku
kamasalana pekiringki hai kamakurana
peharungangki Irio. Mampemahilengkai hai kapa
mosisisalangkai.

Jum : Kerisitu, pokaahi wongkamia.

Pnt : Ikami, hantambiaMu au Nutudu mewali sabiMu 1
dunia ide, kipangaku hinangka kamakurangki.
Kipangaku kadangki tetida moanti Ngkora
Marasa i katou-touana.

Jum : Pue, pokaahi wongkamia.

Pnt : Nuampungi salangki hai Nupatinda lalungki.
Nuingihi ope-ope dosangki hai Nuwouki
katuwongki i lalu hangana Yesu Kerisitu,
Topohompo salangki.

Jum : Amin.

05. BAMBARI KATEAMPUNGINA DOSA
Pdt : Halalu-halalu, Pue Ala Umanta mopahintuwuke
hai wataNa haduduaNa i kanahoremanta Yesu
Kerisitu. Aginami ikita hadua-hadua mohintuwu
hai Ia hai mombeampungike, bona molambike
roa ngkatuwo i peawana Pue.
Jum : Monani, Nani Pekurechua Lamoro.....Watina.....

06. PATURO KANA I KATUWO AU WOU
(Jumaa meangka)
Pdt : Halalu-halalu i lalu hangana Yesu Kerisitu,
tapehadingi Ngkorana Pue Ala au moantike i rara

Jum :

moula katuwo au wou. Ara teuki i lalu :

Kolose 3:12-17: “Pue Ala mampokaahikau hai
mopileimokau mewali kiraNa au malelaha. Idomi hai:
hangangaa mombetulungikau, hangangaa maroa
lalumi hadua hai hadua, mengkaiwoikau,
nipamaalusu poantimi, hai sabarakau. Hangangaa
sabarakau i poantinda hangka rangami. Niampungi
rangami au masala irikamu. Nodo Pue moampungi
salanta, ikita wori hangangaa moampungike ranganta
au masala irikita. Au paraluu ntepuu, hangangaa
mombepokaahikau, lawi ane nibabehi nodo, ina
hintuwukau hai bara ara kamakurami. Pue Ala
mokakiokau hai Napopewalikau hawata-wata anti
pohintuwumi hai Kerisitu. Mewali, nipakaroho liliu
kahintuwumi au hangko i Kerisitu. Hai niuli liliu
ngkaia kamaroana i Pue Ala. Hangangaa nipailalu
liliu Ngkorana Kerisitu. Mombepakaroho
mpolalumokau hai mombepaturokau moula sukana
kanotona lalumi. Mampolingakau nani petoia, hai
nani pepomahile, hai nani ntanina au naweikau Inao
Malelaha. Hangko i lalumi mpuu, monanikau manguli
ngkaia kamaroana i Pue Ala. Apa pea au nibabehi ba
au nipololita, hangangaa nibabehi hai nipololita
hintoto hai poanti tauna au meula i Pue Yesu. Hai
niuli ngkaia kamaroana i Pue Ala Umanta i lalu
hangana Pue Yesu”.

Monani, Nani Pekurehua Lamoro....Watina.....

07. PEKAKAE MOBASA NGKORANA PUE

Pdt :

O Pue, bungkahi pekiringki hai Nupamabaa
lalungki hai kuasana Inao Malelaha bona kiisa
tunggaiaMu au teuki i lalu NgkoraMu au ina
kibasa. Amin.

MOBASA NGKORANA PUE
Pnt : (Roo mobasa Nkorana Pue, manguli:)
Nodomi Ngkorana Pue Ala. Tetoiami hangana
Pue Yesu, Amputa. Haleluya!
Jum: 556 5.4124.443212 .1
Ha- le- lu -ya, ha-le-lu-ya, ha-le lu..... ya.
MOTUNTU
MAMPEKAKAEA TAUNA BOSA
(Toponani.........ccevvvvviniinnnnnnn. )
POPANGAKU PEPOINALAI (JUMAA MEANGKA)

Pdt : Tapangakumi pepoinalainta i Kerisitu hihimbela
hai ope-ope to Sarani iumba-umba pea kaaraanda
hangkoia, ide-ide, hai i hae-haena:

Pdt : Kupoinalai Pue Ala Umanta au makuasa au
mampopewali langi hai tampo
Jum: 3 2 1 23

Ku-poi-na-la-i.

Pdt : Hai Amputa Yesu Kerisitu, AnaNa au haduduaNa
Jum: 3 5 3 2 3

Ku-poi- na-la- i.

Pdt : Aunakantimia hai napoanaka hadua
anantowawine au rahanga Maria anti kuasana
Inao Malelaha,

Jum: 6 5 3 2 3

Ku- poi -na-la- i.

Pdt :

Jum :

Pdt :

Jum :

Pdt :

Jum :

Pdt :
Jum :

Pdt :

Jum :

au rapopeahi-ahi i tempo poparentana Pontiu
Pilatu, au rapaku i kau mombehape hawe mate
hai ratawu, mendaulu i dunia tomate

32 12 3

Ku-poi na-la- i.

hai 1 alo katalu mearo hule hangko i olo tomate,
mengkaore lao i suruga, mohuda ntanda i
koanana Pue Ala, Umanta au makuasa,

3 5 323

Ku-po i-na-la -i.

hai hangko indora, Ia ina mai mobotusi tauna au
tuwo hai au mate.
6 5 323

Ku-poi-na-la -i.

Kupoinalai Inao Malelaha,
3 2123

Ku-poi -na-la- i.

pohintuwunda to Sarani au malelaha,
pohintuwunda tauna au mepoinalai,
kateampungina dosa, pearona tomate, hai katuwo
au bara mokahopoa. Amin

35321

A - min

12. MOHUHU POPENOMBA

Halalu-halalu, mohuhumoke popenombata i Pue
Ala, hai takatuinao Ngkorana Pue Ala au teuki i:
2 Korintu 5:15: “Lawi tunggaiana Kerisitu mate
mohuru dosa ope-ope tauna bona ikita au tuwo
manike i dunia ide barapoke moula peundeata
haduduanta, agaiana moulamoke peundeana
Kerisitu, au matemi mohuru dosanta hai au
rapatuwo hulemi”.

Jum : Monani, Nani Pekurehua Lamoro.....Watina.... .

13. MAMPEKAKAEA POPENOMBA (Jumaa meangka)

Pnt :

Jum :

Pue Ala, idemi popenombaki au kihuhu Irio
hangko 1 kabulana lalungki. Kiuli ngkaia
kamaroana Irio, lawi ngkaia pewati au
Nuweingkai. Kiperapi Nuwati popenombaki ide
bona peisa rapopobundu i lalu pobagoMu. Kitoia
hangaMu, hai kiperapi Nupakanoto lalungki bona
kibuku mohuhu watangki Irio mewali popenomba
au tuwo. Amin.

Monani, Nani Pekurehua Lamoro.....Watina....

14. POPAHAWE HANGKO I MAJELISTI JUMAA
15. PEKAKAE AU NAPATUROAKE PUE YESU

Pdt :

Halalu-halalu ikita mekakae hai pekakae au
Napaturoake Pue Yesu au tahowara sambela, ikita
mekakae:

“Umangki au ara indora i suruga,

Kipomahile hangaMu au malelaha.
Nupopewalimi poparentaMu i dunia,

bona ope-ope tauna mobabehi peundeaMu

nodo au mewali i suruga.

Nuwei wongkamia paandeki au handa i alo ide.

Nuampungi wongkamia hangko i kamasalangki,
nodo ikami moampungi woringkai rangangki
au masala irikami.

Ineengkai Nupogiangaa nakelo tokadake,
Agaiana Nukabaha wongkamia hangko i kuasa
au kadake Lawi Oiomi ampu Kadatua hai Kuasa

hai Peawa hawe i hae-haena. Amin.”
(Mat. 6:9-13)

16. PEWATI  (Jumaa meangka)

Jum : Monani, Nani Pekurehua Lamoro.....Watina.... .

Pdt : Halalu-halalu, mesulemokau i lalu roa ngkatuwo,
hai nidokomi pewatina Pue Ala:
“Taperapi Pue Ala, peharunganta, moweikau katana
hai roa ngkatuwo i lalu pepoinalaimi i Pue Yesu, bona
kamaroho-rohoa peharungami Iria anti kuasana
Inao Malelaha”. Amin. (Rom. 15:13).

Jum : 5 6 5 6|5 43 .|
A- min, a- min, a - min.

Minggu Kalima
[Pdt — Pandita, Pnt — Penatua, Jum — Jumaa]

01. PEKAKIO I LALU PENOMBA (Jumaa meangka)

Pnt : Menombamoke i PUE i lalu katana-tana, maikau
laoke i lindoNa hai nani au maoni-oni

Jum : Bona niisa, PUE iami Pue Ala, lami au
mampopewalike, hai ikita ide, la ampuna, ikitami
taunaNa, nodo hambanguna dimba au Naporewu

Pnt : Mesuamoke i babakaNa hai nani katana, i
tabangaa souNa hai linga mpetoia, tapahawe
kamatananta Iria, hai tapomahilemi hangaNa,

Jum : [awi PUE maroa, ahiNa au bara mokahopoa i
hae-haena hai kamaduduNa hawe i pemuleanta.

(Petoia 100:1-5).
Jum : Monani, Nani Pekurehua Lamoro.....Watina.....

02. POTAWI PENOMBA HAI PEWATI
Pdt : [Ilalu hangana Umanta hai AnaNa hai Inao
Malelaha, Amin.
Roa ngkatuwo hangko i Pue Ala Umanta hai
hangko 1 Yesu Kerisitu Amputa hai hangko i Inao
Malelaha mamporangaikau ope-ope.
Jum : Monani, Nani Pekurehua Lamoro.....Watina.....

(Jumaa mohuda)

03. MOBASA HAWANA PUE ALA
Pdt : Halalu-halalu i lalu hangana Yesu Kerisitu, ikita
ina mobasa hai mampehadingi hawana Pue Ala
au teuki 1:

Matiu 22:37- 40 “Nipokaahi Pue Ala, Ampumi,
hangko i kabulana lalumi, i sukana pekirimi hai i
sukana kapandemi. Itimi parenta au mahile, hai
au kaisa. Hai parenta karompakana au himbela
hai au kaisa iami: ‘Nipokaahi hangka rangami
nodo pampokaahimi watami haduduami.’ Parenta
rompaka itimi au mewali patoa hangko i ope-ope
Aturana Musa hai paturonda nabi.”

04. POPANGAKU DOSA

Pdt :

Jum :

Halalu-halalu i lalu hangana Yesu Kerisitu,
mengkaiwoimoke i lindona Pue Ala hai
tapangakumi hinangka dosanta Iria: Ikita
Mekakae.............

Monani, Nani Pekurehua Lamoro.....Watina.....

05. BAMBARI KATEAMPUNGINA DOSA

Pdt

Halalu-halalu i lalu hangana Yesu Kerisitu,
roomoke mopangaku hinangka dosanta i Pue Ala.
Ide-ide tapehadingi bambari kateampungina
dosanta: “Hai idemi rarana Pue Ala
mopatongawa ahiNa irikita: AnaNa au
haduduaNa Natudu mai i dunia bona molambike
katuwo hangko Iria. Idemi au rauli ahi: bara
ikita au nguru-nguruna mampokaahi Pue Ala,
agaiana Pue Alari au nguru-nguruna
mampokaahike, ido hai motudu mai AnaNa
mewali pahuruna watanta bona teampungi
dosanta’.

(1Yoh. 4:9-10).

Jum : Monani, Nani Pekurehua Lamoro.....Watina.....

06. PEKAKAE MOBASA NGKORANA PUE

07. MOBASA NGKORANA PUE
Pdt : (Roo mobasa Ngkorana Pue, manguli:)
Nauli Pue Yesu: Morasihe tauna au
mampehadingi Ngkorana Pue hai au rapeulai i
lalu katuwonda.

08. MOTUNTU

09. POPANGAKU PEPOINALAI (Jumaa meangka)

Pdt : Tahowara sambelami pepoinalainta i Kerisitu
hihimbela hai ope-ope to Sarani iumba-umba pea
kaaraanda hangkoia, ide-ide hawe 1 hae-haena.
Moula Popangaku Pepoinalai Nisea
Konstantinopel:

Jum : Kupoinalai hadua Pue Ala, Umanta au makuasa,
au mampopewali langi hai tampo, hinangka au
raita hai au bara raita.

Pue Ala au haduduaNa, Au mesupa anti
kuasana Pue Ala Umanta, hangko bara mani ara
hinangkana, Pue Ala hangko i Pue Ala,
Pewangka hangko i1 pewangka, Pue Ala au tou
hangko 1 Pue Ala au tou. Rapoanaka, bara
rababehi. la himbela hai Pue Ala Umanta.
Melempo Iria hinangkana rapopewali; au
mendaulumi hangko 1 suruga bona mai
mohorema manusia. Rakantimia anti kuasana
Inao malelaha, hai napoanaka hadua
anantowawine au rahanga Maria, mewali

manusia. Au rapaku i kau mombehape mohuru
dosanta, i tempo poparentana Pontiu Pilatu,
rapopeahi-ahi, mate hai ratawu, hai i alo katalu
mearo hangko i olo tomate, hintoto hai au teuki i
lalu sura malelaha, hai mengkaore lao i suruga.
Au mohuda ntanda i koanana Pue Ala, hai
hangko indora, la ina mai i lalu peawaNa, bona
mai mobotusi tauna au tuwo hai au mate; au
poparentaNa bara ina mokahopoa.

Kupoinalai Inao malelaha, au mewali Pue hai
au mepatuwo, au mesuwu hangko i Umanta hai
AnaNa, au hihimbelahe rapomahile, au
mongkorami melempo i nabi-nabiNa. Kupoinalai
pohintuwunda tosarani au malelaha hai
hampepekiri.

Kupoinalai hambua periu tanda
kateampunginami dosa Kupegia pearonda tomate
hai katuwo au bara mokahopoa 1 alo au ina mai.
Amin.

10. MOHUHU POPENOMBA

Pdt :

Halalu-halalu i lalu hangana Yesu Kerisitu,
mohadimoke Ngkorana Pue. Ide-ide raweike
tempo mohuhu popenombata i Pue Ala.

Takatuinao Ngkorana Pue Ala au manguli:

“Hai Pue Ala ina moweikau hinangkana pewati

duuna barapi ara kamakurami bona nibuku
mampopolumao hinangkana bago motulungi rangami.”

(2 Kor. 9:8).

Jum : Monani, Nani Pekurehua Lamoro.....Watina...

11. MAMPEKAKAEA POPENOMBA (Jumaa meangka)

Pue Ala, idemi popenombaki au kihuhu Irio, kiuli
ngkaia kamaroana lawi ngkaia pewati au
Nuweingkai i lalu katuwongki. Kiperapi Nudoko
popenombaki ide hai Nupamalelaha bona peisa
rapopobundu i lalu pobagoMu iumba-umaba pea.
Amin.

Monani, Nani PekurechualLamoro...Watina...

(Jumaa mohuda).

12. POPAHAWE HANGKO I MAJELISI JUMAA
13. PEKAKAE AU NAPATUROAKE PUE YESU

Pdt :

14. PEWATI
Jum :

Halalu-halalu mekakaeke hai pekakae au
Napaturoake Pue Yesu au tahowara sambela, ikita
mekakae:

Umangki au ara indora i suruga,

Kipomahile hangaMu au malelaha.
Nupopewalimi poparentaMu i dunia,

bona ope-ope tauna mobabehi peundeaMu

nodo au mewali i suruga.

Nuwei wongkamia paandeki au handa i alo ide.
Nuampungi wongkamia hangko i kamasalangki,
nodo ikami moampungi woringkai rangangki

au masala irikami.

Ineengkai Nupogiangaa nakelo tokadake,
Agaiana Nukabaha wongkamia hangko i kuasa
au kadake.

Lawi Oiomi ampu Kadatua hai Kuasa hai Peawa
hawe i hae-haena. Amin. (Mat. 6:9-13)

(Jumaa meangka)
Monani, Nani Pekurehua Lamoro.....Watina...

Pdt :

Jum :

Halalu-halalu, mesulemokau i lalu katuwomi alo-
alona, nipeulaimi Ngkorana Pue au nihadi alo ide,
hai nidokomi pewatina Pue Ala:

“Kiharunga Pue Yesu Kerisitu mowatikau, Pue
Ala mampokaahikau, hai Inao Malelaha
mamporangaikau ope-ope”. Amin. (2Kor. 13:13).

5 6 5 6|5 4 3. |
A- min, a- min, a - min.

Rara Mpenomba
Pokumpula Layanan I
[TP — Topoanti Penomba, Jum — Jumaa]

01. PEKAKIO I LALU PENOMBA (Jumaa meangka)
TP : “Nihaokimi Pue Ala liana mani peisa tapohidupaa;
meraroamokau Iria i tempona mani hungku”
(Yes. 55:6)
Jum : Monani, Nani Pekurehua, Lamoro.....Watina.....

02. POTAWI PENOMBA HAI PEWATI
TP : Ilalu hangana Umanta hai AnaNa hai Inao
Malelaha, Amin. Roa ngkatuwo hangko i Pue Ala
Umanta hai hangko 1 Yesu Kerisitu Amputa hai
hangko i Inao Malelaha mamporangaikau ope-
ope.
Jum : Monani, Nani Pekurehua, Lamoro.....Watina.....

(Jumaa mohuda)
03. PEKAKAE MOBASA NGKORANA PUE
04. MOBASA NGKORANA PUE
TP : (Roo mobasa Ngkorana Pue, manguli:)
Nodemi Ngkorana Pue Ala. Tetoiami hangana
Pue Yesu, Amputa.
Jum : Monani, Nani Pekurehua, Lamoro.....Watina.....

05. POBAMBARI NGKORA

06. MOHUHU POPENOMBA

07. MAMPEKAKAEA TAUNA BOSA

08. PEWATI (Jumaa meangka)

Jum : Monani, Nani Pekurehua, Lamoro.....Watina.....

TP “Kiharunga Pue Yesu Kerisitu mowatikau, Pue
Ala mampokaahikau, hai Inao Malelaha
mamporangaikau ope-ope”. Amin (2 Kor.

13:13).
Jum: 5 6 5 6|5 4 3. |
A- min,a- min, a - min.

Pokumpula Layanan 11
[TP — Topoanti Penomba, Jum — Jumaa]

01. PEKAKIO I LALU PENOMBA (Jumaa meangka)

TP&Jum : Mobasa sura Petoia 15: 1-2 mombehahanai
(peisa wori Petoia kirana au ntanina au hintoto)
Jum : Monani, Nani Pekurehua Lamoro...Watina.....

02. POTAWI PENOMBA HAI PEWATI
TP : Ilalu hangana Pue Ala Umanta hai AnaNa hai
Inao Malelaha. Amin.
Ahi au bara mokahopoa mamporangaikau, hai
roa ngkatuwo au hangko i Pue Ala, Umanta hai
hangko i Yesu Kerisitu.

(Jumaa mohuda)

03. PEKAKAE MOBASA NGKORA
04. MOBASA NGKORA

Jum : Monani, Nani Pekurehua Lamoro.....Watina..
05. MOTUNTU

06. MOHUHU POPENOMBA
TP : Halalu-halalu tahuhumi popenombata i Pue hai
takatuinao NgkoraNa au manguli:
“Lawi tunggaiana Kerisitu mate mohuru dosa
ope-ope tauna bona ikita au tuwo manike i dunia
ide barapoke moula peundeata haduduanta,
agaiana moulamoke peundeana Kerisitu, au

Rara Mpenomba - Pokumpula Layanan II

matemi mohuru dosanta hai au rapatuwo
hulemi”. (2Kor 5:15)
Jum : Monani, Nani Pekurehua Lamoro.....Watina.....

07. MAMPEKAKAEA TAUNA BOSA HAI POPENOMBA

08. PEWATI
(Jumaa meangka)
Jum : Monani, Nani Pekurehua Lamoro.....Watina.....
TP : Halalu-halalu, mesulemokau i lalu roa
ngkatuwo hai nidokomi pewati hangko Pue:
“Kuharunga bona Pue Yesu mowati ope-ope
taunana Pue Ala”. Amin. (Why. 22:21)

Jum :5 6 5 6 5 4 3. |
A- min, a- min, a - min.

(Jumaa mohuda)

01.

02.
03.
04.

05.

06.

07.

Rara Mpenomba
Katana Lalu I
[TP — Topoanti Penomba, Jum — Jumaa]

PEKAKIO I LALU PENOMBA (Jumaa meangka)

TP : “Halalu, hangangaa matana-tana liliukau i lalu
pohintuwumi hai Pue. Hambela mani kuuli:
hangangaa matana-tanakau”. (Plp. 4:4).

I lalu hangana Umanta hai AnaNa hai Inao
Malelaha, Amin.
Jum : Monani, Nani Pekurehua Lamoro.....Watina.....

PEKAKAE MOBASA NGKORANA PUE
MOBASA NGKORANA PUE
POBAMBARI NGKORA
Jum : Monani, Nani Pekurehua Lamoro.....Watina.....

MOHUHU POPENOMBA
TP : Hantambiana Yesu Kerisitu, raweike tempo
mohuhu popenombata. Hai takatuinao Ngkorana
Pue Ala au manguli:
“Tapakahile Pue Ala, lawi maroa laluNa hai
ahiNa bara mokahopoa.” (1Tw. 16:34).
Jum : Monani, Nani Pekurehua Lamoro.....Watina.....

MAMPEKAKAEA TAUNA BOSA HAI POPENOMBA

PEWATI (Jumaa meangka)
Jum : Monani, Nani Pekurehua Lamoro.....Watina....
TP : “Taperapi Pue Ala, peharunganta, moweikau
katana hai roa ngkatuwo i lalu pepoinalaimi i
Pue Yesu, bona kamaroho-rohoa peharungami

Rara Mpenomba - Katana Lalu I

Iria anti kuasana Inao Malelaha”. Amin  (Rom.
15:13).

Jum: 5 6 56 5 4 3. |
A- min, a-min, a - min.

01.

02.

03.
04.
05.
06.

07

Rara Mpenomba

Katana Lalu II
[TP — Topoanti Penomba, Jum — Jumaa]

PAMPASILOLONGA
* Mampepongka Penomba (Jumaa Meangka)
Jum : Monani, Nani Pekurehua Lamoro.....Watina.... .

POTAWI PENOMBA HAI PEWATI
TP : Paminggu katana lalu ide ratawi i lalu hangana
Umanta Pue Ala hai AnaNa hai Inao Malelaha.
Amin. Roa ngkatuwo hangko i1 Yesu Kerisitu au
mopaara katana lalu, inamamporangaike ope-ope.
Jum : Monani, Nani Pekurehua Lamoro.....Watina...

(Jumaa mohuda)
MOBASA PETOIA 128 (MOMBEHAHANALI)
PEKAKAE MOBASA NGKORA
MOBASA NGKORA
MOTUNTU
Jum : Monani, Nani Pekurehua Lamoro.....Watina.....
. MOHUHU POPENOMBA
TP : Ide-ide ina mohuhuke popenombata, hangangaa
takatuinao Ngkorana Pue au manguli:
“Tapahawemi katana lalunta i Pue, lawi la maroa!
Tetida ahiNa au bara mokahopoa.” ((Petoial36:1)
Jum : Monani, Nani Pekurehua Lamoro.....Watina...

Rara Mpenomba - Katana Lalu II

08. MAMPEKAKAEA TAUNA BOSA HAI POPENOMBA

09. PEWATI (Jumaa meangka)

Jum : Monani, Nani Pekurehua Lamoro.....Watina.....

TP : Halalu-halalu, mesulemokau i lalu roa ngkatuwo
hai nidokomi pewati hangko i Pue:
“Taperapi Pue Ala, peharunganta, moweikau
katana hai roa ngkatuwo i lalu pepoinalaimi i
Pue Yesu, bona kamaroho-rohoa peharungami
Iria anti kuasana Inao Malelaha”. Amin (Rom.

15:13)
Jum: 5 6 5 6|5 4 3. |

A- min, a- min, a - min.

Rara Mpenomba Pepalindo

[TP — Topoanti Penomba, Jum — Jumaa]

01. MAMPEPONGKA PENOMBA (Jumaa meangka)
Jum : Monani, Nani Pekurehua Lamoro...Watina.....

02. POTAWI PENOMBA HAI PEWATI
TP  : Paminggu pepalindo ide ratawi i lalu hangana
Pue Ala hai Yesu Kerisitu AnaNa hai Inao
Malelaha. Amin
Jum : Monani, Nani Pekurehua Lamoro.....Watina

(Jumaa mohuda)
03. NGKORA AU MONINIKE I LALU PENOMBA
TP : (Mobasa Ngkora)
- 1 Peturu 1:23-25
- Roma 8:18-23

04. MEKAKAE
TP : Pue Ala Uamangki au ara indora 1 suruga, kiuli

tarima kase Irio lawi Nuwei maningkai tuwo
hawe i alo ide. I lalu pekambiMu peisa
mbulingkai teruhu inde hihimbela hai halalungki
au mapepe hulenda. I potobu-tobungki ide,
maingkai meraroa Irio lawi kapate au
mewali ................. , tou-tou mpuu kipopepe
hule hawe 1 jaa ide. I[domi pongkana pane
teruhungkai maminggu sambela, maingkai
mohaoki pepalindo hangko Irio melempo 1
NgkoraMu au ina kibasa hai kipehadingi
sambela. Mongkoramoko Pue lawi NgkoraMu iti

Rara Mpenomba - Pepalindo

05.

06.

07.

08.
09.

ina moweingkai roho hai pepalindo. Idemi
pekakaengki au kipahawe 1 lalu hangana Yesu
Kerisitu. Topehoremangki. Amin

MOBASA NGKORA
Jum : Monani, Nani Pekurehua Lamoro.....Watina...

MOTUNTU
(Toponani ............ccevevvennenn.. )

MOHUHU POPENOMBA
TP : Ide-ide ina mohuhuke popenombata, hangangaa
takatuinao Ngkorana Pue au manguli:
“Tapahawemi katana lalunta i Pue, lawi la maroa!
Tetida ahiNa au bara mokahopoa” (Petoia 136: 1)
Jum : Monani, Nani Pekurehua Lamoro.....Watina....

MAMPEKAKAEA TAUNA BOSA HAI POPENOMBA
PEWATI (Jumaa meangka, au peisa meangka)
Jum : Monani, Nani Pekurehua Lamoro.....Watina..

TP : Halalu-halalu, nipatindami lalumi hai pekirimi 1
Pue hai nidokomi pewatina:
“Mewali Pue Ala ina mopatinda lalumi anti
pohintuwumi hai Kerisitu Yesu. Hai ane la
mopatinda lalumi, barapokau ina langa, lawi
kuasaNa melumbu hangko i ope-ope au peisa
tapekiri”. (Plp. 4:7) Amin.

Jum : 5 6 5 6 5 4 3 .|
A- min, a- min, a - min.

(Jumaa mohuda)

Rara Mpenomba
Uma-uma toSarani

[TP — Topoanti Penomba, Jum — Jumaa]

01. PAMPASILOLONGA
- Lolita Mpedoko
- Monani Mars Bapak GKST
(Jumaa meangka).

02. PEKAKIO I LALU PENOMBA

TP :

Nauli Yesu: “Maimokau ope-ope au mawowe hai
au mantimi haleami. Ina Kuweihaakau haleami.
Nihaleami haleaNgku, hai megurukau Iriko bona
molambikau katinda lalu. Lawi maalusuNa hai
mengkaiwoiNa. HawaNgku bara mapari, hai
mangaa haleaNgku au Kuweikau nihalea.” (Mat.
11:28-30)

Jum :  Monani, Nani Pekurehua
Lamoro.....Watina.....

03. PEWATI HAI PEPOMAHILE

TP :

Jum :

Au motulungike iami Pue Ala au mampopewali
langi hai tampo, au bara mokahopoa ahiNa hawe 1
hae-haena hai au bara hambela mopalehi apa au
Nababehi. Amin.

Monani, Nani Pekurehua Lamoro.....Watina.....

04. PEKAKAE MOBASA NGKORANA PUE

05. MOBASA NGKORANA PUE
Jum : Monani, Nani Pekurehua Lamoro.....Watina.....

45



Rara Mpenomba - Uma-uma toSarani

06. MOTUNTU

07. MOHUHU POPENOMBA
TP : Mohuhumoke popenombata i Pue Ala hangko
katana lalu, lawi Pue Yesu au mohoremamoke
hangko 1 huku dosanta.
Jum : Monani, Nani Pekurehua Lamoro.....Watina....

08.MAMPEKAKAEA TAUNA BOSA HAI POPENOMBA

09. PEWATI  (Jumaa meangka)
Jum : Monani, Nani Pekurehua Lamoro.....Watina....

TP : “Taperapi Pue Ala, peharunganta, moweikau
katana hai roa ngkatuwo i lalu pepoinalaimi i
Pue Yesu, bona kamaroho-rohoa peharungami
Iria anti kuasana Inao Malelaha”. Amin. (Rom.
15:13).

Jum: 5 6 5 6| 5 43 .|
A- min, a- min, a - min.

Rara Mpenomba
Ina-Ina toSarani

[TP — Topoanti Penomba, Jum — Jumaa]

01. PAMPASILOLONGA (Jumaa meangka)

Jum :

Monani Mars PPr GKST

02. POPANGAKU HAI PEHARUNGA

TP

Jum :

TP&Jum

: Morasimi tauna au peundeana iami moula

parentana Pue hai mampekiri liliu parenta iti
maroa mabaa ba kaindi.

Tauna iti morasi i hinangka bagona, la nodo
hampoa kau au ratuda I wiwi owai, au mowua
ane hawemi tempona, hai tawena bara ina
malau.

: Lawi Pue mangisa raranda tauna au manoto.

(Petoia 1)

Jum : Monani, Nani Pekurehua Lamoro.....Watina.....

(Jumaa mohuda)

03. POPAHAWE KATANA LALU

TP

Jum

TP

Jum

TP

Tetoiami Pue Ala, Umana Amputa Yesu Kerisitu,
au mowatike hai hinangka pewati au maroa
hangko i suruga.

: Hangko damani dunia rapopewali, Napileimoke

Pue Ala mohintuwu hai Kerisitu.

: Bona mewalike taunaNa au malelaha au bara

ara kamasalanta i PeitaNa.

: Anti kamaahina laluNa irikita, Napakanoto

amimi  kaNaangkata mewali anaNa.

: Lawi itimi au Natunggai hai au Napokatana.

47



Rara Mpenomba - Ina-Ina toSarani

Jum : Ido hai tatoiami Pue Ala, lawi mahile mpuu
ahiNa irikita.

TP : Hangko i kabulana laluNa, Nawei mberoke ahiNa
anti pohintuwuta hai Yesu, AnaNa au Napokaahi.
(Ep. 1:3-6).

Jum : Monani Nani Pekurehua Lamoro....Watina....

04. PEKAKAE MOBASA NGKORA
TP : Halalu-halalu au Napokaahi Yesu Kerisitu, ikita
mekakae: O Pue, Nuniningkai hai InaoMu au
Malelaha bona kiisa tunggaiaMu i lalu NgkoraMu
au ina kibasa hai kipehadingi alo ide. Amin.
Jum : Monani, Nani Pekurehua Lamoro...Watina....

05. MOBASA NGKORANA PUE
(Peisa rabasa bahangkia Ina-ina, mombehuru-huru)

06. MOTUNTU

07. MOHUHU POPENOMBA
TP : Halalu-halalu au rawati i lalu hangana Yesu
Kerisitu, nthuhumi popenomba katana lalu lawi
ngkaia mpuu pewati au Nakiraiamoke.
Jum : Monani, Nani Pekurehua Lamoro.....Watina...

08. MAMPEKAKAEA TAUNA BOSA HAI POPENOMBA

09. PEWATI (Jumaa meangka)
TP : “Kahopoana halalu, kuperapi bona nipailalu liliu
hinangkana au maroa hai au hintoto ratoia. Apa
au tou, apa au hintoto rabila, apa au manoto, apa

Rara Mpenomba — Ina-Ina toSarani

au malelaha apa au merae, hai apa au teadai,
itimi au hangangaa nipailalu”. (Plp. 4:8)
Jum :  Monani Nani Pekurehua lamoro 42

(Jumaa mohuda)

Rara Mpenomba
Pamuda

[Rara Mpenomba TP — Topoanti Penomba, Jum — Jumaa]

01. PAMPASILOLONGA (Jumaa meangka)

Jum :

Monani Mars Pamuda GKST

02. POTAWI PENOMBA HAI PEWATI

TP

Jum :

I lalu hangana Umanta hai AnaNa hai Inao
Malelaha, Amin. Roa ngkatuwo hangko i Pue
Ala, Umanta hai hangko i Yesu Kerisitu Amputa
hai hangko i1 Inao Malelaha mamporangaikau.
Monani, Nani Pekurehua Lamoro.....Watina...

(Jumaa mohuda)
03. PEKAKAE POPANGAKU DOSA

TP

Jum :

TP

Jum

TP

: Hinangka kapande au kidokomi i minggu ide,

kidoko anti pekiraiMu hai pewatiMu irikami.
O Pue, Nukiraiangkai kapande bona kibuku
mampopobundu kapande hai pewati au
Nukiraiamongkai.

: Ope-ope lolita au kihowarami 1 lalu haminggu

ide, katouana hangangaa mewali loga irikami
bona mampololitangkai kuasana Pue i hangka
rangangki.

: O Pue, tulungingkai bona lolita au kihoawara

peisa mopaara pewati hai moanti katana 1 tauna
ntanina.

: O Pue, tulungingkai bona babehiangki hai

poantiki mewali roa ngkatuwo au napokatana
hangka rangangki.

50



Rara Mpenomba — Ina-Ina toSarani

Jum : O Pue Ala, idemongkai anaMu, Nuampungi
wongkamia hangko i1 hinangka salangki,
maroa i hangka rangangki ba peewangki Irio.
Nutulungingkai bona kibuku mopamatana
laluMu, maroa i pololitangki pelumbunami i lalu
babehiangki. Amin

Jum : Monani, Nani Pekurehua Lamoro...... Watina. ...

04. POBAMBARI NGKORA
= Mekakae
= Mobasa Ngkora
=  Motuntu
Jum : Monani, Nani Pekurehua Lamoro.....Watina.....
05. MOHUHU POPENOMBA

TP : Halalu-halalu au rawati i lalu Yesu Kerisitu,
nihuhumi popenomba katana lalu hangko i
hinangka pewati au Nakiraiake.

Jum : Monani, Nani Pekurechua Lamoro.....Watina...

06. MAMPEKAKAEA TAUNA BOSA HAI POPENOMBA
07. PEWATI (Jumaa meangka)

TP : “Kahopoana halalu, kuperapi bona nipailalu liliu
hinangkana au maroa hai au hintoto ratoia. Apa
au tou, apa au hintoto rabila, apa au manoto, apa
au malelaha apa au merae, hai apa au teadai,
itimi au hangangaa nipailalu”. (Plp. 4:8)

Jum: 5 6 5 6| 5 4 3. |
A - min, a-min, a - min.

(Jumaa mohuda)

Rara Mpenomba
Remaja

[TP — Topoanti Penomba, Jum — Jumaa]

01. PAMPASILOLONGA (Jumaa meangka)
*  Monani Mars Remaja GKST.

02. PEKAKIO I LALU PENOMBA

TP :

Ngkaia mpuu pewati au Nukiraiamongkai Pue,
peisangkai tuwo i wongko dunia ide i lalu katana,
hihimbela hai tosaengki, halalungki hai
himadangki, ido hai i jaa ide maingkai moanti
watangki Irio, kitoia hai kipomahileKo 1 lalu
penombaki ide.

Jum : Monani, Nani Pekurehua Lamoro.....Watina.....

03. POTAWI PENOMBA HAI PEWATI

TP

Jum :

I lalu hangana Umanta hai AnaNa hai Inao
Malelaha, Amin. Pue mamporangaikau ope-ope.
Monani, Nani Pekurechua Lamoro....Watina....

04. MOBASA NANI PETOIA (MOMBEHAHANALI)

TP :

Jum :
TP
Jum :

TP :
Jum :

TP

Jum:
1 la mopabukei peundeaku hai apa au maroa,

TP

Jum :

Toiami PUE, O tuwongku.

Toiami hangaNa au malelaha, O lalungku.
Toiami PUE, O tuwongku,

hai inee naliu inaongku hinangka kamaroaNa.
la moampungi hinangka kamasalangku,

hai mopakaoha ope-ope hakingku.
Nahoremana hangko i paidaa tomate,

hai Nawatina hangko i kabulana laluNa.

bona maroho liliuna nodo tadasi ngkaia.

(Petoia  103:1-5).

05. POPANGAKU DOSA

TP : Anangku/Adi-adingku au Napokaahi Yesu
Kerisitu, ide-ide raweike katepaka mampenosoi
hinangka dosanta au tababehimi moewa Pue Ala,
maroa i pekirinta, pololitanta pelumbunami i lalu
poantita alo-alona.

Ikita mekakae:

O Pue Ala, Umangki au indora i suruga, nuitangkai ope-

ope anamu au teruhu i jaa ide, maingkai menomba Irio.

Pue ane kipelila polumaona katuwongki alo-alona au

kipolumaongimi, hihimbela hai tosaengki, halalungki hai

himadangki, matana mpuu lalungki lawi hinangka au

kiparaluu ope-ope tepabukei anti kaNupokakaiangki,

agaiana nauri nodo paka meewa maningkai Irio, ngkaia

mpuu dosa au paka kibabehi moewa tosaengki, halalungki

hai mopamahaingkai laluna himadangki, ope-ope iti

mewali dosangki 1 lindoMu, ido hai i jaa ide kiperapi

Nuampungi wongkamia moula kamaahiMu au mahile. I

lalu hangana Yeus Kerisitu Amin.

Jum : Monani, Nani Pekurehua Lamoro...Watina...

06. POBAMBARI NGKORA
* Mekakae * Mobasa Ngkora * Motuntu
07. MOHUHU POPENOMBA
TP : Tahuhumi popenombata i Pue, lawi tongawa
mpuu pewatiNa au tadokomi alo-alona, hai
takatuinao Ngkora au manguli:
“Ineeko morampu anu-anu i dunia. Lawi anu-anu
i dunia peisa naande bubu ba mewali tagara.
Pambolia anu-anumu peisa rabungkahi hai ihina

53



rapanangka. Agina nubabehi babehia au maroa,
lawi ane nubabehi nodo, lempona nuwoli anu-
anumu i lalu suruga. Anu-anumu iti bara ina
matanta, lawi indora bara ara au mopatagara,
bara ara au mopabubu, bara ara au mopakarugi,
hai bara ara au mopanangka. Lawi iumba
kaaraana anu-anumu, inditi wori lalumu.”

(Mat. 6:19-21).

Lawi Ia haduduana manguli:
“Morasimi tauna au mokira pane tauna au

motarima.” (Suro 20:35c¢).
Jum : Monani, Nani Pekurehua Lamoro.....Watina.....

08. MAMPEKAKAEA TAUNA BOSA HAI POPENOMBA

09. PEHARUNGA (Jumaa meangka)

TP
Jum :
TP
Jum :
TP
Jum :

TP
Jum :

Jum

10. PEWATI
TP

Jum

Kiperapi nusimbaki katuwongki

Bona peisangkai moanti pewangka i dunia ide
Kiperapi nuniningkai

Bona peisangkai manoto i PeitaMu.

Kiperapi mewaliKo hulo i rarangki

Bona datingkai puha i wongko dunia au buke
pekelo ide

Kiperapi Inao Malelaha mopotetea liliungkai
Bona kibuku moanti watangki hintoto hai
peundeaMu.

: Monani, Nani Pekurehua Lamoro...Watina...

Anangku/Adi-adingku au Napokaahi Pue Yesu
mesulemokau i lalu katuwomi Alo-alona, ine
bata-bata lalumi. Ido hai nidokomi pewati hangko
1 Pue:

“Pue mowatikau hai mokampaikau. Pue
mopamabaa lalumi hai mampetudungia ahiNa
irikamu. Pue mampetirokau hai moweikau roa
ngkatuwo.” Amin (Poimba. 6:24-26).

5 6 5 6 5 43 |
A- min, a- min, a - min.

(Jumaa mohuda)

POPAMBAHA POPANGAKU PEPOINALAI
(SURONA PUE YESU)

Popangaku pepoinalai ide bara rababehi surona Pue Yesu,
agaiana rababehi tadulako-tadulako mpaminggu moula
pepaturonda topeguruNa.

Tunggaiana iami: Mopakanoto pepoinalainda toSarani i lalu
poewanda pepaturo-pepaturo au paka mai mepawuli. Topepaturo
au mepawuli iti manguli, katuwo hulena Yesu bara tou. Ara wori
au manguli, kadana tou pendauluna Inao Malelaha. Hai ara
mbuli au manguli, barato Yesu au mate i kau mombehape ido hai
bara rapoinalai katuwo huleNa hangko i kapate.

Popangaku pepoinalai iti moula popangaku au nguru-
nguruna ba au mahaemi ara i paminggua. Popangaku pepoinalai
ide raisami kira-kira i abad kadua Masehi hai rapake i ope-ope
paminggua mewali pekingkianda toSarani, datihe rapawuli i lalu
pepaturo-pepaturo au mepawuli.

Katouana popangaku pepoinalai ide mahaemi tebambari
hangko 1 jumaa au nguru-nguruna. Agaiana radoko hai
rapakaroho nodo au rapakemi ide-ide 1 abad hampulo hai hahio.

Popangaku pepoinalai ide mampololita kana 1 pepoinalainda
to Sarani au mantepuu hai au hangangaa radoko ope-ope to
Sarani.

POPANGAKU PEPOINALAI (SURONA PUE YESU)

Kupoinalai Pue Ala Umanta au makuasa, au mampopewali
langi hai tampo.

Hai Amputa Yesu Kerisitu, AnaNa au haduduaNa, au
nakantimia hai napoanaka hadua anantowawine au rahanga

Maria anti kuasana Inao Malelaha, au rapopeahi-ahi i tempo
poparentana Pontiu Pilatu, au rapaku i kau mombehape hawe
mate hai ratawu, mendaulu i dunia tomate, hai i alo katalu mearo
hangko 1 olo tomate, mengkaore lao i suruga, mohuda ntanda i
koanana Pue Ala, Umanta au makuasa, hai hangko indora, Ia ina
mai mobotusi tauna au tuwo hai au mate.

Kupoinalai Inao Malelaha, pohintuwunda to Sarani au
malelaha, pohintuwunda tauna au mepoinalai, kateampungina
dosa, pearona tomate, hai katuwo au bara mokahopoa. Amin.

POPAMBAHA POPANGAKU PEPOINALAI
NISEA KONSTANTINOPEL

Hintoto hai polumaona tempo, kabosa-bosami tauna au mewali
tosarani, meumbami i lalu jumaa mampopengaa paturo au katouana
paturo iti sala, pandirina ara hadua au rahanga Arius. la mosapuaka
katouna Yesu iti anana Pue Ala. Kamahae-haea, kabosa-bosa tauna au
moula paturona Arius. Ido hai katuwonda jumaa hangangaa rakampai
hangko i paturo au bara tou iti. Mewali rababehimi popangaku
pepoinalai au tou. Ide mewali i pare 325 M, i kota Nisea.Popangaku
pepoinalai Nisea Konstantinopel ide rapakaroho pare 381 M i
Konstantinopel hai rapakaroho hule i Chaledon pare 451 M.

Popangaku pepoinalai ide doko mani rapake hawe ide-ide i lalu
paminggu pelumbunami i paande roti bona mopambaha noumba
pobagona Yesu Kerisitu.

POPANGAKU PEPOINALAI NISEA
KONSTANTINOPEL

Kupoinalai hadua Pue Ala, Umanta au makuasa, au
mampopewali langi hai tampo, hinangka au raita hai au bara
raita.

Hai kupoinalai hadua Pue, iami Yesu Krisitu, Anana Pue
Ala au haduduaNa.

Au mesupa anti kuasaNa Pue Ala Umanta, hangko bara
mani ara hinangkana,

Pue Ala hangko i Pue Ala, Pewangka hangko 1 pewangka,
Pue Ala au tou hangko 1 Pue Ala au tou.

Rapoanaka, bara rababehi agaiana himbela hai Pue Ala
Umanta.

Melempo Iria hinangkana rapopewali; au mendaulumi
hangko i suruga bona mai mohorema manusia. Rakantimia anti
kuasana Inao malelaha, hai napoanaka hadua anantowawine au
rahanga Maria, mewali manusia.

Au rapaku i kau mombehape mohuru dosanta, i tempo
poparentana Pontiu Pilatu, rapopeahi-ahi, mate hai ratawu, hai i
alo katalu mearo hangko i olo tomate, hintoto hai au teuki i lalu
sura malelaha, hai mengkaore lao i suruga. Au mohuda ntanda i
koanana Pue Ala, hai hangko indora, Ia ina mai i lalu peawaNa,
bona mai mobotusi tauna au tuwo hai au mate; au poparentaNa
bara ina mokahopoa.

Kupoinalai Inao malelaha, au mewali Pue hai au mepatuwo,
au mesuwu hangko i Umanta hai AnaNa, au hihimbelahe
rapomabhile, au mongkorami melempo inabi-nabiNa.

Kupoinalai pohintuwunda tosarani au malelaha hai
hampepekiri

Kupoinalai hambua periu tanda kateampunginami dosa

Kupegia pearonda tomate hai katuwo au bara mokahopoa 1
alo au ina mai. Amin.

HAWA HAMPULO
(Pesuwunda 20:2-17)

2 “lkomi PUE, Pue Ala au nipenombai, au moninimokau
mesuwu hangko 1 Masiri, tampo karapohawiami.

3 Ineekau mampenombai anitu: batena pea Iriko.

4 Ineekau mobabehi lengge apa pea au ara i langi i wongko,
au ara i tampo 1 woi, ba au maida i lalu owai i woi tampo hai
nipenombai. 5 Hai ineekau menomba i apa pea, lawi Iko PUE,
Pue Ala au nipenombai au mohiri, au mohurungi salanda ope-
ope tauna au mokahihiNa, hawe i pemuleana katalu hai i kaibana
lapina, 6 agaiana mopatongawaNa ahiNgku au bara mokahopoa i
isabuna tauna au mopokaahiNa hai au mekingki liliu 1 hinangka
parentaKu.

7 Ineekau mouli-uli mbero hangana PUE, Pue Ala au
nipenombai, lawi PUE ina mopakisala tauna au mampopowoo-
woo hangaNa.

8 Inee mpuu naliu inaomi alo kapitu hai hangangaa
nipamalelaha. 9 Ini alona kamahaena mampobagokau hinangka
bagomi, 10 agaiana alo kapitu iami alo penombaa i PUE, Pue
Ala au nipenombai. Mewali ineekau mampobago bago apa pea,
oio ba anamu tobalilo, anamu towawine, hawimu tobalilo,
hawimu towawine, pinatuwomu ba tohandarena au maida i
tampomu. 11 Lawi ini alona kamahaena, PUE mobabehi langi
hai tampo, tahi hai hinangka ihina, hai mengkaroo i alo kapitu.
Idomi hai alo iti Nawati hai Napamalelaha.

12 Bila umamu hai inamu bona matinuwuko i tampo au
naweikau PUE, Pue Ala au nipenombai.

13 Ineekau mepapate.

14 Ineekau mebualosi.

15 Ineekau manangka.

16 Ineekau mohowara dongko kana 1 hangka rangami.

17 Ineekau mampokaelu souna rangami, inee nipokaelu
towawinena, hawina au tobalilo ba towawine, japina ba kalidena
ba apa pea au ara i hangka rangami.”

PARENTA AU MELIU KAMAHILENA
(Matius 22:37-39)

37 Nahanai Yesu, “Teuki node: ‘Nipokaahi Pue Ala,
Ampumi, hangko i kabulana lalumi, i sukana pekirimi hai i
sukana kapandemi.’ 38 Itimi parenta au mabhile, hai au kaisa.
39 Hai parenta karompakana au himbela hai au kaisa iami:
‘Nipokaahi hangka rangami nodo pampokaahimi watami
haduduami.’

PEKAKAE AU NAPATUROAKE PUE YESU
(Matius 6:9-13)

Umangki au ara indora 1 suruga,

Kipomahile hangaMu au malelaha.
Nupopewalimi poparentaMu 1 dunia,

bona ope-ope tauna mobabehi peundeaMu

nodo au mewali 1 suruga.

Nuwei wongkamia paandeki au handa i alo ide.
Nuampungi wongkamia hangko 1 kamasalangki,
nodo ikami moampungi woringkai rangangki
au masala irikami.

Ineengkai Nupogiangaa nakelo tokadake,
Agaiana Nukabaha wongkamia hangko 1 kuasa
au kadake lawi Oiomi ampu Kadatua hai Kuasa hai Peawa
hawe 1 hae-haena. Amin.

